
POLITIKKUR

Áki Bertholdsen

– Ætlanin at nýskipa okkara 
fiskivinnu, er vorðin ein 
marra hjá sitandi samgongu.

Tað staðfesta teir báðir 
tinglimirnir hjá Miðflokk­
inum, Jenis av Rana og Bill 
Justinussen.

Miðflokkurin hevði lands­
fund fríggjadagin og har 
varð ætlanin hjá samgonguni 
at nýskipa fiskivinnuna, 
eyðvitað eisini umrødd.

Teir báðir tingmenninir 
staðfestu, at hóast tað nú 
er meiri enn eitt ár síðani, 
at samgongan varð skipað 
við tí høvuðsmáli at nýskipa 

fiskivinnuna, er onki hent 
yvirhøvur.

Herrópini hjá samgong­
uni hava verið, at vit skulu 
burtur frá eini skipan, har 
fiskirættindi verða útlutað 
politiskt, yvir til eina skipan, 
har fiskirættindi verða út­
lutað eftir marknaðartreyt­
um.

– Men enn er ikki eitt 
komma flutt, og tað er nógv, 
sum bendir á, at tað verður 
heldur ikki eitt komma flutt, 
heldur Bill Justinussen.

Hann vísir á, at andstøð­
an, eisini Miðflokkurin, 
hevur verið við á fleiri fund­
um við samgonguna, og við 

Høgna Hoydal, landsstýris­
mann, men onki hendur

– Vit eru ikki farin av fet­
inum, staðfestir Bill Just­
inussen.  

– Og orsøkin til tað er 
helst, at í roynd og veru er 
samgongan ósamd um málið, 
leggur hann afturat.

Hansara niðurstøða er, at 
arbeiðið at nýskipa fiskivinn­
una fer at detta niðurfyri, og 
at vit onga nýskipan fara at 
fáa

– Og spurningurin er, 
hvussu samgongan takklar 
tað, tí tað var høvuðsmálið 
hjá henni, staðfesti tingmað­
urin fyri Miðflokkin.

Óneyðugt
Í hesi vikuni skal Mið­
flokkurin aftur á fund við 
samgonguna um fiskivinnu­
nýskipanina.

Jenis av Rana, tingmaður 
fyri Miðflokkin, og floksfor­
maður, sigur, at eitt endamál 

við tí fundinum verður at 
fáa greiði á, hvar samgongan 
stendur í hesum máli.

– Vit mugu fáa greiði á, 
hvat ætlanin hjá samgonguni 
er, og hvat samgongan er 
samd um.

Hann sigur, at Miðflokk­
urin er avgjørt sinnaður at 
vera við til at viðgera málið. 

Men treytin er, at Mið­
flokkurin fær ávirkan, og 
sleppur at seta síni fingra­
merki á nýskipanina.

Samstundis ger Jenis av 
Rana greitt, at Miðflokkurin 
er ikki sinnaður at gera 
kollveltandi broytingar í 
fiskivinnuni.

–  Tað gongur væl í Føroy­
um, og tað gongur væl í fiski­
vinnuni. Tað er ongin orsøk 
at pilka við eina skipan, 
sum virkar, og í so góðum 
tíðum sum hesum, er tað 
sostatt heldur ongin orsøk 
at kollvelta eina fiskivinnu, 
sum gongur væl, sigur hann.

– Í Føroyum hava vit 
ikki reiðarar, sum stinga 
ríkidømið til síðis. Tvørtur­
ímóti hava teir víst, at teir 
brúka tað til at gera tí íløgur 
í nýggj virki, og úrslitið av tí 
er, at vit hava onki arbeið­
sloysi í Føroyum

– Men hjá akademikar­
unum í Tjóðveldi er hugs­

– Sirið Stenberg er niður­
brædd!

Tað metir Jenis av Rana, 
formaður í Miðflokkinum.

Fyrr í vikuni skrivaðu vit 
um, at fær Landssjúkrahúsið 
ikki hægri játtan næsta ár, 
enn tað, sum ætlanin er at 
seta av á fíggjarlógini, verður 
neyðugt at seta umfatandi 
sparingar í verk.

Eftir ætlan skal Lands­
sjúkrahúsið fáa 441 milliónir 
næsta ár, men stjórin á 
sjúkrahúsinum, Johnny í 
Grótinum, hevur staðfest, at 
skulu tey sleppa undan spar­
ingum, má játtanin verða 
einar 16 milliónir hægri.                                                           

Og tað fekk Jenis av Rana 
at taka málið upp á lands­
fundinum hjá Miðflokkinum 
fríggjakvøldið.

Og hann heldur, at Sirið 
Stenberg, landsstýriskvinna 
í Heilsumálum er fullkomi­
liga niðurbrædd.

– Hon hevur víst, at hon 
megnar rætt og slætt einki, 
framtúrar Jenis av Rana.

– Tað einasta, hon er ófør 
til, er at seta arbeiðsbólkar, 
leggur hann afturat.

Í hesum sambandi sipar 
hann til arbeiðsbólkin, hon 

setti til at leggja eina menn­
ingarætlan fyri føroyska 
heilsuverkið.

– Men hóast tað nú er 
næstan eitt hálvt ár síðan at 
arbeiðsbólkurin var liðugur, 
er púra onki hent.

Jenis av Rana sipar eis­
ini til játtanina, sum ætl­
anin er at seta av til Lands­
sjúkrahúsið á fíggjarlógini 
fyri næsta ár.

– Hevði tað verið ein 
landsstýrismaður hjá Mið­
flokkinum, ið arbeiddi so­
leiðis, høvdu vit koyrt hann 

frá, sigur floksformaðurin.

Ongin umbering
Jenis av Rana vísur á, at eitt 
er, at eitt landsstýrisfólk 
biður um eina játtan til ein 
almennan stovn, men at 
Løgtingið so ikki vil ganga 
ynskinum á møti og lækkar 
játtanina.

– Tá ið pengar so fara at 
mangla í, kann landsstýris­
fólkið altíð verja seg við, at 
tað var Løgtingið, sum lækk­
aði játtanina.

Men hann sigur, at ta 
umberingina kann Sirið 
Stenberg ikki brúka í sam­
band við Játtanina til 
Landssjúkrahúsið, tí tað er 
hon sjálv, sum hevur ástt 

játtanina, sum stjórin sigur, 
er alt ov lág.

– Sirið Stenberg hevur 

biðið løgtingið um eina játt­
an til Landssjúkrahúsið, sum 
er alt ov lítil - og tað er farið 

